
De
Nova per Imperium Rossicum constitutione
scholarum, indeque oriundo fructu.

SI unquam solemnitas exstiterit, quae tum intellectum ,
ob magnum illum, quem intendit finem, admiratione
adficiat, tum vero animum summa perfundat voluptate,
quod dulci futurorum bonorum spe eum demulceat ; talis
haud dubie est ea, quam nobis hac die celebrare licet, die,
qua singularis CLEMENTISSIMI IMPERATORIS, de
bono Imperii Sui unice solliciti, benignitas mirifice elu-
cescit. Magnus ille PETRUS, cuius gloria nulla umquam
extinguetur temporis diuturnitate, quamvis reportata de
hostibus toties victoria redactisque multis sub ditionem
suam Provinciis insignis , nihil se memoria dignum fecisse
putabat, nisi scientia populum ad omnem formaret huma-
nitatem, atque studio bonarum artium ita omnium animos
incitaret , ut pro viribus ad eum contendant humanitatis
gradum , quo ipsis totius propemodum Europae nationes,
multis saeculis, quid ni dicam? antecessere. In medio
rerum suarum curriculo, inque frequenti atque tam multi-
plici cursu, quo spatium a mari Caspio ad Balticum usque
toties relegebat, firma ille manu prima luminis semina iecit,

quae olim tam uberent fructum erant latura. Coepti huius
va_stissimi Haeres, haud minor: PETR0o CATHARINA,
per omme gloriosissimi Regni tempus, magnum illud con-
silium prae oculis perpetuo habebat ; et eam ob rem pluri-
bus in locis exercitia aperuit litteraria, quae licet initio,
uti res humanae omnes, debilitate laborarent, fructum
tamen nec unum, nec vulgarem habuere. Petropoli ac
Moscoviae monumenta posuit, aere perennia, ac insignem
Eius munificentiam memoriae omnium saeculorum tradi-
tura. Vestigiis Augustissimorum Antecessorum fidelissime
insistens, ALEXANDER PrimuUs, placida hac ab
armis quiete, qua Divina et Eius provida cura froimur,
- eo omne studium omnemque cogitationem convertit, ut
universas administrandi Imperii partes in meliorem sta-
tam redigeret.  Qui igitur potuisset oblivisci publicae
institutionis, quae forte et utilitate et gravitate reliqua
omnia antecellit: utpote gua vere homines formantur
atque ad obeunda reipublicae munera effinguntur. At -
gloriolae illius haud appetens, quam Reges plerique ab -
aula ac exteris aucupantur, qui regias dumtaxat urbes
ferme adeunt; subditorum omnium absque discrimine pa-
ter, ille paternum illud inivit consilium, ne ullus subdi-
torum ordo aequali beneficiorum parte careret. llle mi~
nimis et, ut dici amat, Parochialibus scholis animos addit,
quantum potest maximos; ille circulorum oppidis scholas,
urbibus ubi sedes Gubernii est, Gymnasia dedit, in qui-

bus iuvenius primis litterarum atqie optimarum artium
elementis imbuatur, linguis celebriorum nationum. instrua-
tur, atque ad probitatem morum ita formetur, ut omne
appetat honestum. Ut vero etiam illi, qui se ad gra-
viora reipublicae munera distinarunt, omnesque, qui glo-
riae stimulis excitati altiora petunt, quantum libet, operae
in bonis litteris collocare possint; toto Imperio in circu-
los dispertito, in unoquoque eorum Universitatem littera-
rum esse voluit, haud absimilem eis, quae Oxoniae, Can--
tabrigiae florent, in quibus procerum Britaniae filii eru-
diuntur, ad salutem patriae in sacrario illo libertatis , cui
nomen Parlamenti, fortissime defendendam; aut instar
Gottingensis, Jenensis, Hallensis, aliarumque , ad quas
neque Electores, neque alii Imperii Germanici Principes
filios suos mittere umquam dubitarunt. Erit sane, ut in

tam vasto Imperio a Lituania ad Siberiam, ab urbe Ar-

changel ultra Caucasi montes usque protenso, nuspiam’
invenias civem, cul omnino deesset occasio minimis ex-
pensis,; negotio minimo, animum expoliendi suum, uti et
eam, qua in Imperio gaudet, dignitatem decet, et per
fortunam eius ingeniumque licet.

Fastum fugiens omnesque inutiles sumtus , mire e con-
verso munificus, ut primum de bono agitur publico, bene-
ficentissimus noster IMPERATOR hanc in rem ingentem







